
Letras galegas

Ferrin: “Para Novoneyra a poesia era a gran verdade do
mundo”

Xosé Luis Méndez Ferrin, unha das figuras mais destacadas da literatura galega, acaba de iniciar a
sua etapa como presidente da Real Academia Galega. Como ensaista é autor dun libro fundamental
nos nosos estudos literarios, De Pondal a Novoneyra, no que estableceu as lifias basicas de estudos
posteriores sobre o poeta do Courel. Nesta entrevista achéganos a poética novoneyriana e aos
momentos compartidos co que foi o seu comparieiro en momentos politicos e literarios clave na nosa
historia recente.

Aldegunde Quitones - 16:09 28/04/2010

P. Como ¢ posible que un rapaz no Courel de 1930 chegase ata onde o fixo Novoneyra?

R. Porque era un rapaz do Courel moi especial, era un rapaz rico, que estudou bacharelato, que foi ao
mstituto a Lugo e que tivo moi bos profesores. Logo foi para Madrid, e frecuentou a facultade de Filosofia e
Letras, onde asiste 4s clases de literatura de Maldonado de Guevara, Morales Oliver... Xente que sabia, e
que hoxe vemos como mediocre, pero naquela época de pouco nivel cultural realmente eran importantes.
Ademais, ali encontrase coa Biblioteca Nacional de Madrid, coa Biblioteca da Facultade de Filosofia e
Letras na que, cando el era un rapazote, ainda se cheiraba a Reptblica: era unha facultade contruida de
forma racionalista durante o periodo republicano no que ainda sobrevivia a escola de Menéndez Pidal,
Damaso Alonso, Lapesa... Polo tanto, Novoneyra enseguida se encontra con fontes coma a revista
Occidente... E os libros, claro: todos os libros en lingua castela estaban en Madrid.

P. Que relacion tivo en Madrid co grupo Brais Pinto?

R. Novoneyra chegou a Madrid cando o grupo Brais Pmto estaba disolto, dispersado pola vida. De todas
maneiras, mantivo relacion cos membros que quedaran ali: por un lado estaba Reimundo Patifio, ao que o
unia unha amizade moi profunda, unha identificacion dende o punto de vista artistico e ideoldxico moi grande;
polo outro, Herminio Barreiro, co cal tamén se identificou de forma moi especial no aspecto politico. Hai
que ter en conta que Novoneyra non € ese ser anxelical que vibraba coa natureza, unha especie de mistico
para alguns. Non, Novoneyra era un home con profundo compromiso politico persoal, € por esta razon se
identificou con eles. Eu coincidin con eles naquela epoca porque estaba facendo oposicions ao instituto, e
tiven unha etapa en Madrid de novo. Novoneyra tifia unha grande relacion connosco, pero tamén con



persoas destacadas da esquerda realmente actuante na oposicion en Madrid, e con persoas da arte e
literatura.

P. E moitos deles coincidian no Café Gijon, non si?

R. Si, porque o Café Gijon era unha especie de praza maior na que concorrian xentes da arte e da cultura
dos mais diversos tipos. Un podia ter sentado 4 esquerda a Buero Vallejo, 4 dereita a Laxeiro e enfronte a
Francisco Umbral, que daquela chegaba o Café Gijon, por dicir uns nomes ben cofecidos.

P.Cal foi a recepcion do libro Os Eidos no ano 1955?

R.Tivo éxito e foi visto como unha especie de revelacion dunha nova xeracion poética. Ademais, fixolle un
prologo Ramon Pifierro, que era o xefe da fraccion politica que gobernaba a editorial Galaxia e tamén foi moi
ben visto por Ramon Otero Pedrayo, que naquel momento exercia como verdadeiro lider espiritual unha vez
morto Castelao. Si, tivo unha magnifica recepcion.

P. E que lle valoraron?

R. Coido que a tradicion, falsamente, porque el non foi ben lido. Se lle tivesen en conta a ruptura poderialle
ocorrer o lle aconteceu por eses mesmos anos a Gonzalo Rodriguez Mourullo: o grupo Galaxia -encabezado
por Carballo Calero neste caso- négalle a validez porque se considera que € un traidor a tradicion. No grupo
Galaxia eran moi conservadores e Carballo Calero mais. Pero iso non ocorreu e foi celebrado e aceptado.

P. Cre que o éxito de Os eidos provocou unha vision reducionista de toda a obra de Novoneyra?

R. Mira, cando publica Os eidos estd moi influenciado pola filosofia de Martin Heidegger que el estudara.
Novoneyra era un home de pensamento ademais dun poeta, e cria que a través da poesia se podia chegar a
un tipo de cofiecemento -nese sentido foi sempre un pouco heideggeriano. Tamén daquela entra en contacto
coa filosofia da saudade de Ramén Pifieiro, de feito hai uns poemas de Os eidos que son claramente
exemplificacions desa tendencia. Naturalmente, el non permaneceu nesa onda da saudade, senon que
estrangulou a saudade como fixemos todos os da nosa xeracion e pasou a crer na praxe, na accion. Pero, a
parte de Os eidos, hai outros momentos de Novoneyra, coma cando en pleno fragor da guerra do Vietnam -
que coincide coa aparicion na escena politica da Union do Pobo Galego- el escribe o “Vietnam Canto”, e
ese ¢ un poema-manifesto que supon a vacina contra todo reducionismo: € ese ¢ 0 Novoneyra politico.

P. Vostede escribiu un ensaio titulado De Pondal a Novoneyra, dous autores que comparten ideas basicas
no seu modo de entender a poesia.

R. Eu quixen pofielos coma dous marcos que supofien un compromiso politico nacional profundo e ao
mesmo tempo unha ruptura coa tradicion retdrica da época. Pondal supon unha ruptura coa poesia
decimondnica, e unha presentacion en galego da lifia parnasiana ou da lifia finisecular, un novo esteticismo,
pero profundamente nacional. Novoneyra, algo semellante: el con quen rompe ¢ coa poesia politica de



mspiracion espafolista, a chamada socialrrealista, pero non rompe de cara ao esteticismo, sendn cara a unha
poesia mais politica, mais revolucionaria, mais nacionalista. Nese sentido, cada un ao seu xeito, marcan unha
inflexion na historia da poesia galega.

P. Unha das facetas que sempre se destaca en Novoneyra ¢ a sua capacidade como recitador de poesia
propia e allea.

Si, tifia unha forma de dicir a poesia absolutamente orixinal e inimitable; calquera que o imitase faria o
ridiculo, porque era enfatico, excesivo, buscaba os efectos sonoros e xestuais... Era un magnifico rapsodo ¢
resultaba impresionante oirlle dicir o seu repertorio de poesia trobadoresca medieval. Os da nosa xeracion
cofiecemos moi ben a poesia trobarodesca a través da antoloxia de Xosé Maria Alvarez Blazquez Escolma
de poesia galega. Novoneyra fixo a sta propia escolma de poetas e poemas a partir desa obra, de maneira
que hai trobadores que pasaban bastante desapercibidos aos filblogos aos que el sacou do pozo sen fondo
dos cancioneiros reinterpretandoos coa sta voz.

P. Novoneyra volvia sempre sobre os seus textos nunha recreacion constante. E por esta razon pola que a
stia obra non ¢ moi extensa?

R. Era moi responsable coa sta propia poesia e estaba continuamente remoéndoa. El tifia unha idea da
poesia como verdade, a mesma idea que tifia Luis Pimentel: a poesia ¢ a gran verdade do mundo. Era un
anti-Pessoa, que sostiia todo o contrario, que un poeta ¢ un finxidor; Novoneyra ¢ dos que crian que un
poeta, se € poeta, ¢ verdade. Polo tanto, non pode estar publicando moitos libros porque iso non ten nada
que ver coa poesia. El vai producindo moi lentamente, non ten ansia de publicar libros, nin interese por facer
un catalogo de publicacions e, de feito, Novoneyra € autor de moi poucos obras.

P. Como era Uxio Novoneyra no trato cotian?

R. Era unha persoa moi confidente, moi intimista no trato, moi agarimoso con todo o mundo... Falaba moito,
era un conversador incansable: a nds deunos moitas veces o sol do amencer camifiando por Madrid, por
Santiago, por Vigo... Era un home de moitas relacions humanas e con moitos amigos.

A obra de Uxio Novoneyra

Os eidos, 1955.

Elegias del Caurel y otros poemas, 1966.

Os eidos 2. Letania de Galicia e outros poemas, 1974.
Poemas califraficos, 1979

Os eidos. Libro do Courel, 1981.

Muller pra lonxe, 1987.

Do Courel a Compostela 1956-1986, 1988.

O cubil do xabarin, 1990

Tempo de elexia, 1991.

Gorgorin e Cabezon, 1992.



Poemas de doada certeza i este brillo premido entre as palpebras 1994
Betanzos: Poema dos Caneiros e Estampas, 1998

Ilda, o lobo, o corzo e o xabarin,1998

Arrodeos e desvios do Camifio de Santiago e outras rotas , 1999



